
Nd. 593. Frumvarp til laga [167. mál]
um heimild fyrir sveitarstjórnir að innheimta með álagi fasteignaskatta til sveitar-
sjóðs.

(Lagt fyrir Alþingi á 71. löggjafarþingi, 1952.)

1. gr.
Heimilt er sveitarstjórn að ákveða að innheimta skuli með allt að 400% álagi

alla skatta, sem miðaðir eru við fasteignamat, og renna eiga i sveitarsjóð, að vatns-
skatti undanskildum. .

2. gr.
Ákveða má að hækkun þessi komi til framkvæmda við innheimtu fasteigna-

gjalda árið 1952.

3. gr.
Lög þessi öðlast þegar gildi.

Athugasemdir við lagafrumvarp þetta.
Bæjarstjórn Akureyrarkaupstaðar hefur sent áskorun til Alþingis og ríkis-

stjórnar um að heimilað verði, að skattar til sveitarsjóðs, sem lagðir eru á eftir
fasteignamati, verði innheimtir með allt að 400% álagi, og að heimilað verði að
hækkun þessi komi til framkvæmda 1952.

Þau rök eru færð fyrir áskoruninni, að skattar þessir hafi að kalla ekkert
hækkað að krónutölu síðan 1940,þótt kostnaður við allt, sem þeim er ætlað að standa
undir, hafi allt að tífaldast á þessu árabili. Hér er aðeins um það að ræða að færa
skattstofn þenna að nokkru til samræmis við verðbreytingar, sem orðið hafa á
síðasta tiu ára timabili. Rétt þykir að undanskilja vatns skatt þessari hækkun, því
að gjaldskrám vatnsveitna hefur víðast hvar verið breytt á síðustu árum og færðar
til samræmis við aðrar hækkanir.

Eins og frumvarpið ber með sér, er gert ráð fyrir, að hér sé aðeins um heimild
að ræða, sem sveitarstjórnum er í sjálfsvald sett hvort þær nota eða nota eigi. Þá
er lagt einnig í þeirra vald að ákveða hundraðshluta álagsins, sem eigi má þó hærri
verða en fimmfaldur sá skattur, sem nú er goldinn.


